
SOALAN-SOALAN LISAN  
MESYUARAT PERTAMA TAHUN KETIGA  

DEWAN NEGERI YANG KELIMA BELAS PERAK DARUL RIDZUAN  
 

PERSIDANGAN KEENAM 
22 APRIL 2025 (SELASA) 

 

 
1. YB ENCIK BERHANUDIN BIN AHMAD ( MANONG ) 

 
Perancangan Pembangunan Bandar melibatkan perancangan fizikal dan 
perancangan kegunaan tanah dalam membentuk pertumbuhan dan 
pembangunan fizikal, sosial dan ekonomi kawasan-kawasan bandar dan juga luar 
bandar. Bandar Kuala Kangsar, kawasan-kawasan sekitarnya dan persisiran 
Sungai Perak adalah lokasi ikonik negeri Perak. Adakah kerajaan negeri 
mempunyai perancangan yang khusus untuk membangunkan bandar dan daerah 
Kuala Kangsar? 
 
A) Apakah status program pembangunan Kuala Kangsar yang pernah dirancang 

dan dibentang sebelum ini iaitu projek Royal Nature Scholar (RNS) Kuala 
Kangsar? 
 

B) Apakah perancangan kerjaan negeri untuk membangunkan persisiran sungai 
perak dengan projek-projek eknonomi khususnya dalam kawasan Manong? 

 
2. YB ENCIK AZMAN BIN NOH ( PENGKALAN BAHARU ) 

 
Apakah jenis tanaman dan ternakan yang sedang di usahakan oleh Jab Pertanian 
Negeri Perak khasnya bagi meningkat saraan diri (SSL) bagi meningkatkan 
pengeluaran sesuai dengan hasrat Kerajaan Negeri di dalam memastikan 
keterjaminan makanan mencukupi serta mengurangkan kebergantungan kepada 
pengimportan makanan dari luar? 
 

3. YB DR NAJIHATUSSALEHAH BINTI AHMAD ( BOTA ) 
 
Berapa jumlah Mykiosk yang telah diagihkan kesetiap daerah dalam negeri Perak? 
Berapa banyakkah MyKiosk yang telah diagihkan di daerah yang benar-benar 
operasi? 
Adakah pihak majlis perbandaran atau daerah yang terlibat menyediakan 
kemudahan utiliti bagi keperluan peniaga-peniaga tersebut? 

 
4. YB PUAN WONG MAY ING  ( PANTAI REMIS ) 

 
Dalam konteks perkembangan pesat ekonomi digital pada masa kini, apakah dasar 
dan langkah-langkah khususnya yang diambil oleh kerajaan negeri untuk 
mempromosikan penggunaan pembayaran dalam talian, memperluaskan skala e-
dagang, serta membantu perusahaan kecil dan sederhana (PKS) dan                   
peniaga tradisional dalam mempercepatkan transformasi digital mereka bagi 
meningkatkan daya saing dalam sektor e-dagang? 

5. YB ENCIK MOHAMAD AMIN BIN ROSLAN ( PENGKALAN HULU ) 
 
Berdasarkan data pasaran buruh DOSM, kebolehpasaran graduan TVET di 
Malaysia terus menjadi cabaran utama, terutamanya dalam memastikan mereka 
memperoleh pekerjaan berkualiti dan setimpal dengan kemahiran yang dimiliki. 

 
a) Apakah strategi kerajaan negeri dalam memperkasakan pendidikan vokasional 

di Negeri Perak bagi meningkatkan kebolehpasaran graduan dan menarik lebih 
ramai belia untuk menyertai sektor ini? 
 

b) Apakah langkah yang diambil oleh kerajaan negeri untuk memastikan kursus 
TVET di Negeri Perak selari dengan keperluan industri dan teknologi terkini? 

 
6. YB PUAN NORHASLINDA BINTI ZAKARIA ( PANGKOR ) 

 
Adakah kesan terhadap kehadiran pelancong ke Perak setelah pelaksanaan Caj 
Perkhidmatan Tempatan (CPT) sebanyak RM3 setiap bilik (1 malam) ke atas 
semua kategori hotel bermula 1 Januari 2025 lalu? 

 
7. YB ENCIK CHAW KAM FOON ( MENGLEMBU ) 

 
Kebajikan Ibu/Bapa Tunggal.  
 
1) Apakah inisiatif Kerajaan Negeri dalam membantu dan menjaga kepentingan 

serta kebajikan Ibu-Ibu Tunggal dan Bapa-Bapa Tunggal di Negeri Perak? 
 

2) Apakah skim-skim Kerajaan Negeri yang boleh membantu menaiktaraf 
pendapatan dan taraf kehidupan ibu dan bapa tunggal di Negeri Perak? 

 
8. YB ENCIK CHEAH POU HIAN ( JELAPANG) 

 
Negara kita berpotensi untuk mewujudkan dirinya sebagai hab akademik 
terkemuka di Asia Tenggara, memandangkan universitinya yang terkenal, program 
pendidikan yang pelbagai dan lokasi yang strategik. Tambahan pula dengan skor 
562 dalam EF English Proficiency Index (EF EPI) 2022 yang membolehkan kita 
memperoleh pangkat ke-24 di peringkat antarabangsa iaitu High Proficiency Level 
in English turut membuktikan Bahasa Inggeris telah digunakan secara meluas 
sebagai bahasa pengantar yang membolehkan integrasi mudah. 
 
Sunggunpun Perak tidak mempunyai university dan institusi Pendidikan yang 
sebanyak berbanding dengan negri jiran, namun negeri kita boleh menarik lebih 
ramai pelajar antarabangsa dan menjadi destinasi pendidikan tinggi yang terulung 
dengan memanfaatkan kekuatannya dan menjadikan pendidikan sebagai salah 
satu pemacu utama pertumbuhan ekonomi, khususnya edu-pelancongan. Namun, 
terdapat cabaran-cabaran yang perlu ditangani untuk merealisasikan potensi ini 
sepenuhnya. Jadi, persoalan saya ialah adakah Kerajaan negeri mempunyai 
strategi untuk 
 
a. melancarkan pemasaran agresif; 

b. mengembangkan biasiswa untuk pelajar antarabangsa; 
 
c. memperkukuh Sistem Sokongan, terutamanya menyediakan penginapan, 

kaunseling dan perkhidmatan kerjaya yang lebih baik untuk pelajar 
antarabangsa. 

 
9. YB ENCIK AHMAD BIN MAN  ( KUALA SEPETANG ) 

 
Apakah status Projek Pemasangan Paip 600mm dari Pekan Simpang ke 
Kamunting Raya yang di jadual kan siap Oct 2023 kebanyakan jalan yang di korek 
tidak di turap semula dibiarkan belopak?  

 
10. YB PUAN THULSI THIVANI A/P MANOGARAN ( BUNTONG ) 

 
Perak telah pun menerima peruntukan untuk membina padang-padang rekreasi 
di bawah inisiatif Kementerian Pembangunan dan Kerajaan Tempatan iaitu inisiatif 
menaik taraf atau membina Baharu kawasan lapang sedia ada untuk dijadikan 
kawasan rekreasi Padang MADANI. Peruntukan ini disalurkan melalui pihak 
berkuasa tempatan. 

i. Sila nyatakan jumlah peruntukan yang sudah pun disalurkan daripada 
kerajaan Persekutuan melalui Kementerian Pembangunan dan Kerajaan 
Tempatan kepada pihak berkuasa tempatan bagi tujuan pembinaan padang 
MADANI. 
 

ii. Sila nyatakan jumlah padang madani yang telahpun dibina setakat tahun 
2024 dan sila nyatakan jumlah padang madani yang akan dibina pada tahun 
2025 beserta lokasi pembinaan mengikut daerah. 

 

 
11. YB PUAN NORHASLINDA BINTI ZAKARIA ( PANGKOR )  

 
Ingin tahu pihak manakah yang bertanggungjawab mengawal kemasukan 
kenderaan ke Pulau Pangkor kerana kehadiran kenderaan luar yang tidak 
terkawal telah menyebabkan masalah lalu lintas dan mendapat rungutan 
penduduk.? 

 
12. YB DR. ABDUL AZIZ BIN BARI ( TEBING TINGGI ) 

 
Mohon ringkasan dapatan (finding) bagi setiap sesi bertemu pelanggan oleh 
pimpinan kerajaan negeri sejak ianya di adakan terutama pada tahun 2024? 
 

13. YB PUAN SALINA BINTI SAMSUDIN ( BEHRANG ) 
 
Dalam situasi di mana isu 3R (agama, kaum, dan institusi diraja) sering 
dimanipulasi hinga menggangu keharmonian rakyat. Apakah peranan dan 
langkah kerajaan negeri dalam menangani penyebaran sentimen yang boleh 
mencetuskan ketegangan, termasuk melalui media sosial dan ceramah awam? 

14. YB ENCIK CHOONG SHIN HENG ( CHENDERIANG) 
 
Chenderiang dikenali kerana air terjun Lata Kinjangnya. Untuk ke air terjun Lata 
Kinjang kena melalui Pekan Chenderiang. Pekan ini juga tumbuh kerana suatu 
ketika dahulu sekitar kawasan ini boleh kekal bertahan kerana adanya air terjun 
Lata Kinjang tersebut. Namun, ia penting kerana ia bangunan pra sejarah di 
Pekan Chenderiang yang akan menjadi sejarah kepada generasi kita akan 
datang. Sudah pasti ianya perlu dijaga dipelihara supaya ia kekal bertahan dan 
menarik. Tambah pula ia tempat laluan persinggahan sebelum ke air terjun Lata 
Kinjang. 
 
a. Bilakah Kerajaan Negeri akan pastikan bangunan bersejarah di Pekan 

Chenderiang dipelihara dan dicat semula dengan imej-imej yang lebih 
menarik? 

 
b. Adakah sebahagian peruntukan pelancongan yang telah ditetapkan oleh 

kerajaan akan digunakan untuk menarik pelancong ke Pekan Chenderiang 
pada tahun 2025? 

 
15. YB ENCIK MUHAMMAD ZULFADLI BIN ZAINAL ( SLIM ) 

 
Perumahan Terbengkalai 
 
Berapakah jumlah projek perumahan terbengkalai yang masih belum diselesaikan 
di DUN Slim, dan apakah tindakan kerajaan negeri bagi memastikan projek ini 
dapat diteruskan semula? 
 
Apakah insentif yang diberikan kepada pemaju atau langkah perundangan yang 
diambil untuk mempercepatkan proses penyiapan perumahan terbengkalai bagi 
mengelakkan lebih ramai pembeli rumah mengalami kerugian?  
 

16. YB KAPT(B) DATO' MOHD NAJMUDDIN BIN ELIAS ( BATU KURAU ) 

  
Ingin bertanya berapa kos perbelanjaan sebulan untuk membayar elaun Pegawai-
Pegawai Khas Menteri di Dun Pembangkang.  

 
17. YB ENCIK NGA KOR MING ( KEPAYANG ) 

 
Peralihan Tenaga Baru 
 
a. Apakah usaha yang telah dilaksanakan oleh pihak Kerajaan Negeri bagi 

mempercepatkan peralihan kepada sumber tenaga baru yang lebih mampan 
dan mesra alam?; 

 
b. Sila nyatakan statistik yang terkini bilangan charging port yang telah 

disediakan di kawasan Ipoh; 
 
c. Apakah inisiatif dan peranan pihak Kerajaan Negeri dalam mewujudkan lebih 

banyak charging port untuk kenderaan EV? 

18. YB ENCIK JASON NG THIEN YEONG ( ASTAKA ) 

 
Apakah usaha Kerajaan Negeri untuk memperbanyakkan syarikat penerbangan 
yang beroperasi di Lapangan Terbang Sultan Azlan Shah, Ipoh dan 
memperbanyakkan laluan penerbangan ke Ipoh yang semakin berkurangan? 
 

19. YB ENCIK MOHAMAD FAKHRUDDIN BIN ABDUL AZIZ ( KAMUNTING ) 
 

Bagaimana Kerajaan Negeri membantu Perusahaan Kecil dan Sederhana (PKS) 
memanfaatkan pelaburan besar dalam industri teras di NCER? 
 

20. YB ENCIK ONG BOON PIOW ( BERCHAM ) 

Tentang penjagaan kebersihan dan keselamatan peralatan di tandas restoran- 
restoran dan tempat awam. 

i. Sila jelaskan apakah pendekatan pihak PBT untuk menjaga kebersihan 
tandas di lokasi yang tersebut? 
 

ii. Sila jelaskan kekerapan pihak PBT memeriksa keadaan tandas di lokasi 
yang tersebut? 

 
iii. Sila jelaskan apakah tindakan PBT yang akan diambil atas pengusaha yang 

gagal menjaga kebersihan tandas dan keselamatan peralatan dalam 
tandas? 

 

21. YB DR. HASHIM BIN BUJANG ( BUKIT CHANDAN ) 
 
Sebanyak RM 60 juta untuk projek pelebaran Lapangan Terbang Sultan Azlan 
Shah Ipoh telah diluluskan oleh kerajaan persekutuan.Bila kah projek ini akan di 
mulakan dan bila projek ini dijangka siap  
 

22. YB ENCIK NGA KOR MING ( KEPAYANG ) 
 
Kos Sara Hidup: - 
 
a. Sila nyatakan berkesanan penjimatan kos perbelanjaan hidup secara purata 

oleh setiap keluarga hasil daripada program Jualan Rahmah di Negeri 
Perak; 

 
b. Selain daripada program Jualan Rahmah, nyatakan usaha pihak Kerajaan 

Negeri dalam mengurangkan beban perbelanjaan rakyat; 
 
c. Apakah tindakan yang diambil oleh pihak Kerajaan Negeri untuk memastikan 

barangan yang dijual tidak melebihi harga pasaran? 

23. YB CIK JENNY CHOY TSI JEN ( CANNING ) 
 
Konsesi Syarikat Puncak Emas Infra Sdn. Bhd. 
 
a. Apakah skop kerja spesifik yang dipertanggungjawabkan kepada syarikat 

tersebut berdasarkan perjanjian yang ditandatangani dengan Kerajaan 
Negeri? 
 

b. Apakah mekanisme pemantauan yang digunakan oleh PBT untuk 
memastikan syarikat tersebut mematuhi syarat kontrak dan memberikan 
perkhidmatan yang berkualiti? 

 
c. Adakah kerajaan negeri bercadang untuk mengkaji semula atau menyemak 

perjanjian dengan syarikat tersebut bagi memastikan keberkesanan dan 
ketelusan dalam perkhidmatan yang diberikan? 

 


